
662 VITA B . 0RIN GTE CHRISTIANE , VIRGINIS .
Auctore

CUHN . C fRTIO .
Morluum
puciruiri ad
vitain rcvo-
ral .

Kx puelladre -
moiiemejicit .

63 Multo illustrissimum et maxime stupendum
est , quod S . Miniati oppidum vid .it . Ihi puerulus , cui
nomen Petrus , improviso lapsu in fossam aquse ple-
nam sese immerserat . Suffocatus in ea jacuit solidum
diem, mortuum fuisse quis ambigat? talem eum pa-
rentes post longam qusestionem repererunt . Tollere
ex aqua placuit , ut terrae mandaretur . Oculi sedes
suas exierant , ut nemo non crederet , animam quo-
que suas reliquisse . Nihil parentibus praeter plorare
relictum erat . Quod ubi insigniter factum , venit iis
in memoriam prodigiorum copia, quae ad invocatio-
nem B . Christiane facta ubique deprsedicabantur .
Salutem filio certam sibi promittunt , si eum sanctae
Virginis fidei commendarent . Votum ergo concipiunt ,
si puer ad vitam redeat , eum perpetuo monasterii
obsequio se dicaturos , deinde miraculi testimonium ,
puerulum cereum ad aram ejus oblaturos . Non fe -
fellit eventus . Respiravit mortuus , et cum eo tantum
non mortui parentes .

64 Non minus miserandum spectaculum fuit suis
parentibus filia qusedam Crucis- Castellana , quam
liospes infernalis distinuit diuturno incolatu , et ha-
buit pessimis sane modis. Cui enim non ipsa morte
videatur vita magis miserabilis , cum tali inquilino ;
praesertim , qnando nullum pellendo huic malo reme-
dium invenitur ? Frustraadhibebantur sacra carmina ,
preces cassse virium erant . Non poterat contumax
dsemon ullis devotionibus moveri . Humani auxilii
nulla specula supererat . Hinc , ut fieri amat , quando
hoc deficit, itum ad Deum et B . Christiane aram .
Corrigiam Virginis (Augustinianse religionis discri-
ininale signum) in vexatam puellam injiciunt : et ecce
(quantulae rei quantam virtutem !) ejulare mox sty-
gius obsessor , et hospitium excedere , puellamque
exinde liberam sospitemque relinquere .

CAPUT X .
Älia Oringce miracula .

J ) uobus post annis , millesimo, inquam , treeente -
simo et trigesimo , Sacerdos quidam de familia Car-
melitarum (nomen ei P . Henricus erat ) cum altero
fratre itineris comite, Crucis-Castellum Pisis adve-
nerat , B . Christiane sacra lipsana deveneraturus :
et jam solutis , quas conceperat , precibus , domum
maturabat . Fluvius Era transmeandus erat . Aberat
a pontone suo portitor ; neque erat alius , qui vicem
ejus , in alteram illos ripam transmittere änderet .
Valide enim auctum inenstrua pluvia flumen in vici-
uos agros exundaverat , et rapidius volvebatur , quam
ut imperitus aliquis naviculse clavum regere posset .
Carmelitsenihilominus rogare duos ibi propter aquam
stantes viros , ut haue sibi operam gratificarentur .

(’arme' itas a Negare hi primum , et excusare ruentium aquarum
^ pc_ insuperabilem impetum ; donec irremissa monacho-nui expe- rum flagjtatione victi , tandem in navigium ingressi ,

trajicere nisi sunt , sed fluvium iratum . Ille enim
nove e nubibus cadenti imbre irritatus insurgit , flu-
ctibusque tarn gravibus cymbamoppugnat , ut irrum -
penti aquarum turbine oppressa , nutare et sidere clare
videretur . Periclitari maritos suos cernunt stantes
in ripa mulieres , et miserabiliter vociferantur . Prse-
ficarum istarum lessu monitus P . Henricus advertit
vite discrimen , in quo cum aliis jactabat -ur : spe
humani auxilii conclamata , in celum vertit lacry-
mantes oculos, et conceptissimis verbis . Gloriosa,ait , Virgo Cliristiana , non ignoras tui caussa hoc
itineris a me susceptum ; auxiliatricem in his angu-
stiis mihi manum presta , et ego tibi perpetuum
obsequium spondeo annui in pane solo et aqua vir-
gine jejunii , quo pervigilium natalis tui cultum et
veneratum ibo . Nondum votum totum edixerat . Et
vident se , sed quo bono vento nesciunt , ad ripam
Ere appulisse .

66 Nisi medio in oceano hec aura felix Saccucio
aspirasset , certum mari et ventis ludibrium anno
cIoccccxlv debuisset . Is ex Italia solverat de portu
suo, (Liburnensis erat ) iter in Flandriam instituens .
Satisprosperumcursumaliquandiutenuerat , cumven-
torum formidolosa procella surgere , et innavim incu-
bare , momentoque huc illuc disjicere coepit . Omnium
oculis presentissima mors oberrabat . Salutis ancho-
ram Saccucius sibiB . Christianam invocat . Vovetei
peregrinationem , si periculum hoc salvus evadat .
Voto facto , posuere venti , iratique maris furor sub-
sedit . Ille vero Crucis-Castellum reversus , invisit ad
beate Virginis tumulum , et cereum gratiarum testem
ad aram ejus obtulit .

67 Cum nullus Etrurie angulus sit , qui non ali-
quod beneficium acceptum B . Christiane ferat , tum
vero Crucis-Castellum se cm sue maximis patrocinii
vinculis obstrictum fatetur : ut non modo Sospita-
tricis illi titulum , sed Alexicace et Averrunce nomen
debeat . Argumenta huic rei edisseram . Magna ho-
stium manus , Crucis-Castellanum iter populabundi
tenebant , ut in oppidum subitario impetu irruerent ,
et quantum quantum erat depredarentur . Sub ipsos
pene muros accesserant ad predam inhiantes ; cum
rebelles et refractarii equi nullis calcaribus adigi
possent , ut procederent ; sed flexis poplitibus quasi
venerabundi , locum , quem direptum ibant , adora-
rent . Incessebat religio nescio que milites , ut oppi¬
dum , quod bruta venerarentur , vererentur accedere .
Coire jussi Prefecti et rogati sententiam , quid agen-
dum . Statutum , in oppidum emissarios dirigere , qui
indagarent , esset ne intra muros aliquid lionore non
vulgari , cultuve dignum . Audiunt Christiane sacras
exuvias fulgere istic miraculis , et in numero Celi -
tum apud cives et finitimos haberi . Dux militi* pre -
stito ante jurejurandonihil damni se illaturum oppido,
oppidanisve, copiam tumuli visendi impetrat . Reve-
renter Oratorium Virginis ingreditur , factisque ad
Deum et Divam humiliter precibus , reliquit posteris
ad miraculi testatissimi memoriam , equi sui ferream
soleam , que ad sedis januam clavis tralialibus adfixa
etiamnum monstratur .

68 Alterum patrocinii ejus magis recens est argu¬
mentum , quod Clementis VII tempore accidissehisto -
rie memorant . Hibernabant Castello- Crucis turma
militum Hispanorum , et non aliter quam Sagunti
olim, simul pugnabant cum hoste crudeligsima atque
infestissima fame ; que horreis omnibus exliaustis ,
despoliatisque granariis mortale jejunium toti oppido
interminabatur . Ut ei fortiter resisterent quesita
media remediaque , non inveniebantur . Sycophanta
quidam , cui ad infimum ventrem fames adheserat ,
utinanimentisexplementumaliquod reperiret , clamat
in ccenobio abundare insignem annonam . Facile per-
suadebatur preda esurientibus lupis . Nulla mora ;
militum Tribunus illuc se proripit . Vident , accur-
runt Crucis-Castellani : et ad tumultum respectare
coepit . Ibi ille multa excusare , non esse animum sibi
noxium , non modo nullum se virginibus damnum
illaturum , sed prohibiturum etiam vim omnem , et
serio ac severe puniturum : tantum rogare , ut liceat
de rumoris verdate oculorum suorum testimonio ar -
bitrari . Tarn lenibus verbis facile priorem januam
occupare potuit : sed ut ne alteram videret , divina
manus ei glaucoma ob oculos objecit . Clamantem
Tribunum : Educite me , milites rapuerunt . Caecus
jam , cum videret facinus suum , severo militibus
edicto vetuit propius monasterio accedere , et post
fusas ad Virginem preces , iterum pulsa nocte lucem
vidit : ut in Christiana tum Solem agnosceret , quae
oculis diem pro lubitu auferret , referretque .

Haec de multis pauca , cui hsec non sufficiunt, lice-
bit ei F . Honorium Crucis-Castellanum adire , mira-
culorum B . Christianae Italico calamo pleniorem scri -
ptorem .

Saccueium
quoque Li -
buriiensem .

Crucis- Ca¬
stellum a
prredoniims
servat .

MilitumHi¬
spanorum
Tribunum
monasterii
annonam ati -
ferre paran -
tem emeitate
punit .

Resipiseen-
tem curat ite¬
rum.

